
Кырьйюрт кед̄жь 

Политика ПАО «ГМК «Норильскэ никель» 

выгкмушш мӣлльтэ вуаннтас ван̄нҍ о̄ллмэгуэйм  

 

Политика выгкмушш мӣлльтэ  вуаннтас ван̄нҍ о̄ллмэгуэйм 

(эвтэс – Политика) пыйев пах̄хкмушш   выгкмуж мӣлльтэ  вуаннтас 

Таввял ван̄нҍ о̄ллмэгуэйм ПАО «ГМК «Норильскэ никель» (эвтэс – 

Туххк), ноаллькай  куннтэнҍ кэж̄ьнэгк обрэдт я кянчьлесьт  тӯйй 

лыххкмуж югке-налшэм рэз̄энҍ выгкмушш мӣлльтэ вуаннтас 

о̄ллмэгуэйм але лыххк-ноал̄етҍ  сӣн ем̄мьне алльн, пыҏс ан̄ҍса 

ем̄мьне эл̄я, тӣрвасвуд, кӯльтура, ел̄лемь-нал̄ль я шыл. Политика 

ко̄ппчев кунт цаввьцэмуж, вуэллнэмуж я кеп̄ьнэмуж выгкмушш 

мӣлльтэ  вуаннтас ван̄нҍ о̄ллмэтҍ. (эвтэс – вуаннтас о̄ллмэ). 

Политика пыййма ли  кӯтӭнь куськэнҍ - ӣжесь  политиканҍ я 

со̄ӊ  лыххк-ноал̄енҍ  выгкмуш. Тэдт  пымме ли оанҍхесь кыррьй, 

о̄ммп кырьйхэмушш  лыгк юрьтант политика томтсувэмь гуэйке 

ляннч пымме алльн Таймыр  ем̄мьне воал̄лт пэҏ̄ҏтэсҍт  я Мӯрман 

ем̄ммьнесьт, а ныдтҍшэ вуэйебпе уййнэ  электронэ кӣчантэсьт  

операторэнҍ выгэмь   мат̄ҍхэмужэнҍ  Е̄ммьнекэскэсьт  эфтэсьтлыххк 

эх̄хтса эхтнэгк «КМНСОЮЗ» я пэй̄ель эх̄хтса эхтнэгк вуаннтас 

о̄ллмэй. 

Политика   пэштхал оасск Туххкая цысстъемушше вуэйймужэтҍ  

вуаннтас о̄ллмэтҍ воал̄лт ланнҍ закон мӣлльтэ я адтҍя о̄ллмэкэскса я 

ял̄лмушш вырькэгуэйм.  Политика  выгк   пах̄хкма  тыввь пукэтҍ  

Туххк, со̄н лажь я  альтэсь поал̄лтлэнне   лыххкъетҍ, пыдтӓнтэтҍ я 

ӣллькъеетҍ. 

Туххк вал̄лт тар̄рмъенч Политика  выгкмушша тэйт вуаннтас 

ван̄нҍ о̄ллмэтҍ  РФ, а лышшэ: ненцэтҍ, энцэтҍ, долганэтҍ, нганасанэтҍ 

я эвенкэтҍ Таймыр ем̄мьне воал̄лт пэҏ̄ҏтэсҍт  я Таймырскэ Долгано-

Ненецкэ муниципальнэ  ем̄мьнесьт Красноярскэ саесьт я соам̄этҍ 

Мӯрман ем̄ммьнесьт. Политика вӯлкха ли  пуазпынньетҍ ненцетҍ я  

ӣжметҍ Мӯрман ем̄ммьнесьт. 

Политика вӯэзхал Туххк воал̄машвудт пугквесь 

ӣжесь  тар̄рьмъя я пуэдтӭй теӈ̄ӈьк лан̄нҍт я тоӆк лыххкмуж пез̄на 

лыххк-ноал̄енҍ вуаннтас о̄ллмэтҍ.  Мудта вэр̄,  куэссь лыххк-

ноал̄ь  эйй вуэй рай  мэн̄нэ, Туххк аллк  прӣммэ тӯй минимизация  

мӣлльтэ я сӯбптэнне кеп̄ьнэмуж выгкмушш вуаннтас о̄ллмэтҍ,  надта 

тыввьвудэнҍ  пыҏс ан̄ҍса ем̄мьне эл̄я алльн, югкепяййвса ял̄лмушш, 

культура, ел̄лемь-нал̄ль, тӣрвасвуд я пэӆтхэмэсьт. 

Политика лыххкмужэсьт пыййма лев кянчьлесьт кӣххчем-нал̄ь: 

- шӣххтэ  ӣжянт я эх̄хтса вуэйймужэтҍ  вуаннтас о̄ллмэтҍ; 

- шӣххтэ  ӣжянт шурьмузэнҍ пайнэмужэтҍ вуаннтас   о̄ллмэтҍ; 

- шӣххтэ вӣгхэмьвудэсьт вуаннтас   о̄ллмэтҍ югке-налшэм 

лыххкэм-нал̄ль ем̄мьне эл̄я я эйй эл̄лм-налшэм лыххк-ноал̄етҍ; 

- шӣххтэ вуэйймужэнҍ  вуаннтас о̄ллмэтҍ вал̄льтэ вуэзь 

реш̄шъемужэнҍ кэд̄жьлэзэгуэйм, ко̄гк сӣнэтҍ пяд̄цлаххьтэв; 

- пес̄сэ сев̄вьтмужэсьт; 

- пайнэмушш эфт-налшэм цысстъесь сар̄рнмуж я кугкь вуэр 

эфтэсьтлыгкэсьт  вуаннтас о̄ллмэгуэйм; 

- эн̄нтлэмуж шӣххтлэсь вуаннчмужэтҍ лыххкмужэсьт выгкмуж 

вуаннтас о̄ллмэгуэйм. 

 

Туххк оаш̄шьтай   выгкэ тӯйетҍ, лӯшштлэмужэнҍ лажхэллэ 

вуаннтас о̄ллмэтҍ реш̄шъемужэтҍ мугка гӯ: 

Шӣххтлэсь лыххкмужэтҍ пяд̄цлэнне. Туххк аллк выгкэ эфт-

налшэм о̄ммп кӣххчем-нал̄ль тях̄хтэдтмужэтҍ пугк пыййма тӣӈькэтҍ  

я югке-налшэм лыххкмуж ем̄мьненҍ касьт ел̄лев я выгкэв ял̄лмушш 

тӯййетҍ вуаннтас о̄ллмэ, ныдтҍшэ выгкмэнҍ потенциальнэ лыххк-

ноал̄ь  пыҏс ан̄ҍса ем̄мьне эл̄я алльн я югкепяййвса ял̄лмушш, 

шӣххтчэнҍ куххтэ пял̄ла. Эвтэсьт лыххк-ноал̄ь   оал̄лкхэм гуэйке, 

туммъемужэнҍ вуаннтас о̄ллмэгуэйм, Туххк аллк о̄дзэ сыська я 

роавас кӣххчем-нал̄ль, о̄дзэ туххкэтҍ кэс̄ськэль вуаннтас о̄ллмэ я 

ланна лушшэй чуэррьв, ко̄гк век̄ьхэв сыйе, я выгкэй вуаннтас о̄ллмэ 

тӯетҍ. 

Лыххкмушш Юрртмуж выгкмушш мӣлльтэ вуаннтас  

о̄ллмэгуэйм. Тав̄ьнэсьт ӣллькъемужэнҍ лыгк вуэзхэлантэтҍ ем̄мьне 

эл̄я алльн я югкепяййвса ял̄лмушш вуаннтас о̄ллмэнҍ, Туххк аллк 

лыххкэ Юрртмуж выгкмушш мӣлльтэ вуаннтас о̄ллмэгуэйм 

лыххкмуж ем̄мьненҍ касьт ел̄лев я выгкэв ял̄лмушш тӯййетҍ вуаннтас 

о̄ллмэ  пыҏс ан̄ҍса ем̄мьне эл̄я алльн я югкепяййвса ял̄лмушш. 

Юрртмушш  лыххкъювв туммъемужэнҍ вуаннтас о̄ллмэгуэйм я 

эн̄нтал тӯетҍ, ко̄гк аллькэв век̄ьхе лӯммчье нюэссь тӯетҍ выгкэ, а 

ныдтҍшэ мониторинг ро̄бэт Юрртмуж я тӣӈькэтҍ мак̄кьсэ, коале 

быдҍсев. 

Ӣллькъемушш то̄ӆӆькъемуж  вал̄лтъесь, эв̄втэль я оан̄тшэсь 

сар̄рнмуж (эвтэс ВЭ̄ОС). Тӯетҍ, кой̄тгуэйм вуаннтас о̄ллмэ ял̄лмушш 

ляннч роаввсэнне кӯскна. Туххк ӣллькай юррьтэ мӣлльтэ пыййма 

тӣӈькэтҍ  я югке-налшэм лыххкмуж пыййма тӣӈькэтҍ  я югке-

налшэм лыххкмуж лышшэ куэссь линнченҍ вал̄тма ВЭ̄ОС, ко̄к 

шӣххтэв вуаннтас о̄ллмэтҍ але сӣн эхтнэгэтҍ. То̄ӆӆькъемушш  

оаш̄шьтай югке вуэр мушштлэмушш, выгкэ шӯвв туммъемужэтҍ, 

куллтлэ кӣххчем-нал̄ль я о̄ллмняххьтэмвудэнҍ вал̄ьтэ югке-налшэм 

реш̄шъемуж вуаннтас о̄ллмэнҍ. Вуаннтас о̄ллмэ вуэйев аннҍтэ але ев 

шӣт   пах̄хкмужэнҍ, ваймэ Туххк эйй альгк лыххкэ мэн̄н оаш̄шьтай. 

Выгкмушш вӯййкэсь соар̄рндэдтмужэтҍ. Тухх выгк 

соар̄рндэдтмужэтҍ я туммъемужэтҍ вуаннтас  ол̄лмэгуэйм,   сӣн 

эхтнэгэгуэйм, мудта югке-налшэм о̄ллмэгуэйм, ко̄йт вӯйхэнҍ, ко̄гк 

поабпхэнҍ  эйй вӯййк  Туххк лыгкэгуэтҍ. Соар̄рндэдтмуж выгкъев 

эфт-налла, цысстъемужэнҍ ер̄ркъя ял̄лмуша я  вал̄лтма  кунтэтҍ 

вуаннтас о̄ллмэтҍ. Тэннгуэйке куллтлэз альгкэв  аннҍтэ ен̄амп 

тед̄тмужэтҍ я вуаннчмужэтҍ вуаннтас о̄ллмэтҍ я ав̄вьдэ тӣдҍмуж, а 

ныдтҍшэ пыйнэ вуэйймушш вуайхэсс оал̄кхэшш  шӣххтчэнҍ куххтэ 

пял̄ла. 

Куннт кӣххчмушш  жоал̄лдэдтмужэтҍ.  Туххк аннт эфт-налшэм 

я оан̄тшэсь лыххкмушш югке гоарренҍ кӣххчмушш  

жоал̄лдэдтмужэтҍ – пял̄лшэе, кӯ  аллк выгкэ  туммъемужэтҍ 

вуаннтас  о̄ллмэгуэйм. Куннт аллк вал̄ьтэ, пыйе пымме эл̄ я ко̄сстад 

югке-налшэм Туххк о̄лмэтҍ жоал̄лдэдтмужэтҍ я пах̄хкмужэтҍ 

лыххкмужгуэйке тэн̄н Политика, а ныдтше югке-налшэм тӯетҍ, 

ваймэ сыйй кӯсскнэв вуаннтас ол̄лмэтҍ. Куннт вуайй  эн̄нтлэ Туххка 

реш̄шъемуж паг̄кьмужэтҍ, пайшэ маӈьмусс реш̄шъемушш аллк 

вальтэ ӣджь Туххк. Куннт пыянт вуэйймуж апелляция. 

Куннт ю̄гкьмуж вап̄тэгквуд. Туммъемужэнҍ вуаннтас  

о̄ллмэгуэйм, Туххк лыххк Куннтэтҍ ю̄гкьмушш вап̄тэгквуд лаш̄шенҍ 

кох̄хт компенсация нюэссь тӯетҍ выгкмэнҍ, ныдтше инвенстициятҍ 

роавас ял̄лмуж вуаннтас о̄ллмэтҍ. Политика Туххк ноаллкан 

югкепяййвса ял̄лмужесьт пайнэмуж вуаннтас о̄ллмэтҍ сӣн ел̄лемь-

нал̄ль мӣлльтэ. Политика ноаллькай Куннтэтҍ туммъемужэнҍ 

шӣххтлэсь  пах̄хкмуж, аннҍтэ адреснэ вех̄хьквуд, теӊ̄ӊк-нал̄ль я 

техническэ туаррьемуж вуаннтас  о̄ллмэгуэйм,   эхтнэгэгуэйм, мудта 

югке-налшэм тӯетҍ вуаннтас  о̄ллмэтҍ. Политика аннт роавнэмуж  

Туххкэнҍ пайнэмушшгуэйке вех̄хьквуд лажьхэмужэсьт эхтнэгэгуэтҍ, 

мудта югке-налшэм тӯетҍ вуаннтас  о̄ллмэтҍ тамьпе, ко̄йт сыйй 

ло̄гкэв шӯрьмусэнҍ. 

Мониторинг, сар̄рнэм  пал̄ль я кӣххчмушш. Туххк 

туммъемужэнҍ вуаннтас  о̄ллмэгуэйм лыххк пыййма пал̄есьт 

ай̄нхэмэсь мониторинг я ар̄рвдэмуж ӣллькъемуж тар̄рьмъя Политика. 

